
Նոր Տիպի Կորոնավիրուս (COVID-19) 
Լոս Անջելես Շրջանի Հանրային Առողջապահության Վարչություն 

Սեքսի Ուղեցույց 

Los Angeles County Department of Public Health 
www.publichealth.lacounty.gov 
07/24/20 Sex(Armenian) 

- 1 - 

 

 

 
Լոս Անջելես շրջանի Հանրային Առողջապահության Վարչությունը (Public Health) հայցում է ձեր 
օգնությունը Լոս Անջելես շրջանում նոր տիպի կորոնավիրուսի (COVID-19)-ի պատճառով առաջացած 
հիվանդության տարածումը դանդաղեցնելու հարցում: Հանրային Առողջապահության Վարչությունը 
ցանկանում է ձեզ տրամադրել COVID-19-ի մասին որոշ ընդհանուր տեղեկություններ, ինչպես նաև 
հատուկ միջոցներ, որոնք դուք պետք է ձեռնարկեք  COVID-19 վարակի տարածումը կանխելու համար:  
 
Կարո՞ղ եք արդյոք սեքսով զբաղվել:  
Սեքսը նորմալ մարդկային զբաղմունք է և տան պայմաններում զվարճանալու միջոց: Այնուամենայնիվ, 
կարևոր է այս համաճարակի ընթացքում սեքսով զբաղվելիս հիշել անվտանգության մասին և փորձել 
սեքսի նոր և ապահով ձևեր: Ահա մի քանի խորհուրդ, թե ինչպես վայելել սեքսը և խուսափել COVID-19-
ի տարածումից:  
 
1. Իմացեք, թե ինչպես է տարածվում COVID-19-ը:  

• Դուք կարող եք վարակվել COVID-19-ով այն մարդուց, ով այն արդեն ունի:  
o Վիրուսը կարող է տարածվել  այն մարդկանց, ովքեր գտնվում են COVID-19 ունեցող անձից 

մոտ 6 ոտնաչափ հեռավորության վրա, երբ այդ անձը  հազում, փռշտում կամ էլ խոսում է:  
o Վիրուսը կարող է տարածվել նրանց թուքի կամ լորձի հետ անմիջական շփման միջոցով :  
o Մարդիկ կարող են տարածել վիրուսը երկու օր առաջ նախքան որևէ ախտանիշ ունենալը։ 
o Որոշ մարդիկ վարակվում են COVID-19-ով առանց որևէ ախտանիշեր դրսևորելու, բայց 

այնուամենայնիվ նրանք կարող են փոխանցել վարակը ուրիշներին:    
       

• Մենք դեռ շատ բան ունենք սովորելու COVID-19-ի և սեքսի մասին:  
o COVID-19-ը հայտնաբերվել է մարդկանց կղանքի մեջ, ովքեր վարակված են վիրուսով: 
o COVID-19-ը դեռևս չի հայտնաբերվել սերմնահեղուկի կամ հեշտոցային արտադրության 

մեջ: 
o Մենք տեղյակ ենք, որ այլ տիպի կորոնավիրուսները հեշտությամբ չեն տարածվում սեքսի 

միջոցով:  
2. Սեքսով զբաղվեք միայն ձեզ մոտիկ մարդկանց հետ:  

• Դուք ձեր ամենաապահով սեռական ընկերն եք: COVID-19-ը չի տարածվում ձեռնաշարժության 
միջոցով, հատկապես եթե ձեռքերը (և ցանկացած սեքս-խաղալիքները) օճառով և ջրով լվանաք 
առնվազն 20 վայրկյան սեքսից առաջ և հետո:  

• Հաջորդ ամենաապահով սեռական ընկերը ձեզ հետ ապրող անձն է: Մտերիմ կապ ունենալը, 
ներառյալ սեքսը, միայն մարդկանց նեղ շրջանում օգնում է կանխել COVID-19-ի տարածումը:  

Վերջին փոփոխություններ.  
7/22/20: Տնային մեկուսացման ժամանակահատվածը 72 ժամից փոխվել է 24 ժամի՝ ջերմության 
բացակայության դեպքում։ Վարակակիր լինելու ժամանակահատվածը 48 ժամից փոխվել է 
ախտանիշների ի հայտ գալուց 2 օր առաջ։ 
7/3/20. Ներառվել է տեղեկատվություն այն մասին, որ ախտանիշներ չունեցող մարդիկ կարող են 
տարածել հիվանդությունը: Ներառվել է նաև տեղեկատվություն շտապ հակաբեղմնավորման 
վերաբերյալ:  

• Դուք պետք է խուսափեք սերտ շփումից, ներառյալ սեքսը, ձեր տանից դուրս որևէ մեկի հետ:  
• Եթե դուք սովորաբար գտնում եք ձեր սեռական ընկերոջը առցանց, և կամ սեքսը ձեր 

աշխատանքն է, ապա հրաժարվեք անձնական հանդիպումներից: Վիդեո-ժամադրությունները, 
սեքսթինգը կամ զրուցասենյակները ձեզ համար ավելի անվտանգ տարբերակներ են:  

 
 
3. Զգույշ եղեք սեքսի ժամանակ:  

• Համբուրվելիս հեշտությամբ կարող եք վարակել COVID-19-ով: Խուսափեք համբուրվել բոլոր 
նրանց հետ, ովքեր ձեր սերտ կապերի նեղ շրջանից դուրս են:  

• Րիմինգը (բերանը հետանցքի վրա) կարող է տարածել COVID-19-ը: Կղանքի մեջ եղած 
վիրուսը կարող է անցնել ձեր բերանի մեջ:  

• Պահպանակները (condoms) և ատամնաբուժական ամբարտակները  (dental dams) կարող են 
նվազեցնել թուքի կամ կղանքի հետ շփումը՝  հատկապես բերանով կամ հետանցքային  սեքսի 
ժամանակ:  

• Սեքսից առաջ և հետո լվացվելը ավելի կարևոր է, քան երբևէ: Ձեռքերը լվացեք օճառով և ջրով 
առնվազն 20 վայրկյան:  
 
 

o Լվացեք սեքսի խաղալիքները օճառով և տաք ջրով:  
o Ախտահանեք ստեղնաշարերն ու  հպվող էկրանները, որոնցից նաև օգտվում են ուրիշ 

մարդիկ (վիդեո զրույցի, պոռնոգրաֆիա կամ  այլ բաներ դիտելու ժամանակ)  
 
4. Սեքսով մի՛ զբաղվեք, եթե դուք կամ ձեր զուգընկերը վատառողջ եք:  

• Եթե դուք կամ ձեր զուգընկերը հավանաբար հիվանդ եք COVID-19-ով, խուսափեք սեքսից և 
հատկապես համբուրվելուց:  

• Եթե վատառողջ եք զգում, ապա հնարավոր է, որ ձեզ մոտ ի հայտ կգան COVID-19-ի 
ախտանիշներ, ինչը կարող է ներառել հետևյալ ախտանիշների  համադրությունը՝ ջերմություն կամ 
դողերոցք, հազ, շնչարգելություն կամ դժվարացած շնչառություն, հոգնածություն, մկանային կամ 
մարմնի ցավ, գլխացավ, կոկորդի ցավ, սրտխառնոց կամ փսխում, փորլուծություն, քթահոսություն 
կամ համի ու հոտի նոր առաջացած կորուստ: Այս ցանկը չի ներառում բոլոր ախտանիշները։  

• Եթե ձեզ մոտ ի հայտ է եկել ջերմություն, հազ, շնչառության դժվարացում, կամ եթե ձեր 
բուժաշխատողը ենթադրում է  որ դուք հնարավոր է  վարակված եք COVID-19-ով, ապա դուք 
պետք է ինքնամեկուսանաք տանը։ Եթե ձեզ մոտ ի հայտ են եկել այլ ախտանշաններ, որոք նշված 
են վերևում  կամ ուրիշ մտահոգիչ ախտանշաններ ունեք որոնք նշված չեն այստեղ, ապա խնդրում 
ենք խորհրդակցել ձեր բուժաշխատողի հետ անալիզ (թեստ) հանձնելու և մեկուսանալու 
անհրաժեշտության մասին։ 

• Ինքնամեկուսացումը պահանջում է 10 օր տանը մնալ ձեր ախտանիշների ի հայտ գալուց հետո  
և նույնպես տանը մնալ առնվազն 24 ժամ առանց դեղորայքի ընդունման ջերմության 
բացակայության  ԵՎ  ձեր շնչառական ախտանիշները,ինչպիսիք են` հազը և շնչարգելությունը  
բարելավվելուց հետո ։ 

• Անպայման տեղյակ պահեք  ձեր մտերիմներին (սերտ կոնտակտավորներ) որ իրենք էլ 14 օր 
կարանտինի մեջ մնան  ձեզ հետ վերջին շփումից հետո։ «Սերտ կոնտակտավորներ» տերմինը 
վերաբերում է բոլոր այն անձանց, ովքեր ավելի քան 15 րոպե տևողությամբ սերտ շփում են ունեցել 
ձեզ հետ 6 ոտնաչափ հեռավորության վրա՝ ձեր ախտանիշների ի հայտ գալուց 2 օր առաջ և մինչև 

ձեր մեկուսացման ավարտը։ Բացի այդ, յուրաքանչյուրը  ով շփվել է ձեր մարմնի հեղուկների 
և/կամ արտազատությունների հետ (օրինակ՝ դուք հազացել/փռշտացել եք նրա վրա, համատեղ 
սպասք եք օգտագործել, կամ խնամել է ձեզ առանց պաշտպանիչ միջոցներ կրելու), պետք է գտնվի 
կարանտինի մեջ։ 

 
• Եթե դուք կամ ձեր զուգընկերը ունեք առողջական խնդիր, որը կարող է հանգեցնել ավելի 

ծանր COVID-19-ի, դուք պետք է խուսափեք սեքսով զբաղվելուց:  
o Առողջական խնդիրները ներառում են թոքերի հիվանդություն, սրտի հիվանդություն, 

շաքարախտ, քաղցքեղ կամ թույլ իմունային համակարգ (օրինակ՝ չզսպված ՄԻԱՎ և ցածր 
CD4):  

 
5. Կանխեք ՄԻԱՎ-ը, սեռական ճանապարհով փոխանցվող այլ հիվանդությունները (STI) և 
չնախատեսված հղիությունը:  

• Պահպանակներ.  պահպանակներն օգնում են կանխել ՄԻԱՎ-ը և այլ STI-ները: Եթե ցանկանում 
եք իմանալ, թե ինչպես կարելի է անվճար պահպանակ պատվիրել, այցելեք  lacondom.com/order-
condoms : 

• Նախակոնտակտային (PrEP) և հետկոնտակտային (PEP) պրոֆիլակտիկա. 
նախակոնտակտային (PrEP) և հետկոնտակտային (PEP) պրոֆիլակտիկան  օգնում է կանխել 
ՄԻԱՎ-ը: PrEP-ի և PEP-ի մասին լրացուցիչ տեղեկությունների համար՝ այցելեք getprepla.com :  

• ՄԻԱՎ-ի և STD-ի թեստավորում.  ՄԻԱՎ-ի և այլ STD-ների համար թեստավորվելը ձեր 
առողջությունը պաշտպանելու կարևոր միջոց է: Ձեզ մոտիկ  գտնվող ՄԻԱՎ-ի և STD-ի 
թեստավորում առաջարկող հաստատությունները գտնելու համար՝ այցելեք  gettested.cdc.gov : 

• ՄԻԱՎ-ի խնամք.  ՄԻԱՎ-ով հիվանդ մարդկանց համար կարևոր է խնամք ստանալը: ՄԻԱՎ-ի 
խնամքի և վիրուսային ոչ ախտորոշելի բեռնվածության պահպանման մասին տեղեկությունների 
համար՝ այցելեք getprotectedla.com/uu/get-hiv-treatment  

• Ծնելիության վերահսկողություն.  համոզվեք, որ առաջիկա շաբաթների ընթացքում ծնելիության 
վերահսկման արդյունավետ միջոց ունեք: Մոտակայքում գտնվող էժան և անվճար ծնելիության 
վերահսկման միջոցներ գտնելու համար՝ այցելեք  https://www.bedsider.org/where_to_get_it : 

• Շտապ հակաբեղմնավորման միջոցներ. Կարելի է օգտագործել հղիությունը կանխելու համար` 
չպաշտպանված սեքսից հետո մինչև 5 օր: Որոշ տեսակներ, օրինակ` Plan B-ն, դուք կարող եք ձեռք 
բերել առանց դեղատոմսի դեղատներից, սննդամթերքի խանութներից, (նախապես զանգահարեք 
և ստուգեք, թե արդյոք առկա է) կամ առցանց: Պղնձի IUD- ի և Ella- ի համար անհրաժեշտ է 
խորհրդակցել բուժաշխատողի հետ, գինեկոլոգի կամ կլինիկայի հետ: Ավելին իմանալու համար 
այցելեք` bedsider.org/methods/emergency_contraception 

 
Լոս Անջելես Շրջանում COVID-19-ի մասին լրացուցիչ տեղեկություններ ստանալու համար՝ այցելեք 
publichealth.lacounty.gov/media/Coronavirus : 
  
Հաստատված է՝ «Սեքսը և Կորոնավիրուս 2019-ը (COVID-19)», Նյու Յորք Քաղաքի Առողջապահության 
Վարչություն (The NYC Health Department), Մարտի 21, 2020 թ.  


